
==============================================

Ω9.65.03B.01 [1]

Ntauthu…Baibal khou naimei ruanvry nunc zau nchamc kho.  Abraham ruanvry kwm: 2000 B.C geikhou.  Kumeki, kathai suak key pukhou…
////
…kwm geihmei hei kagei daicna lianvlou puni, tingkwm-500 mbu kupui sik kalangv swna nai puni. Tingkwm chapchamei ti khang mituang thayduan khou kage makge. Tingkwm guay hei nangniu khang kazimei thei layna lou nuh de.
2135-1960 BC hei Abraham ringting e.
========================================

Ω9.65.03B.02 [0]

Ningtow baansin, AI ZOUC MAI ZAMC E, rui ti ningtowmei rui ABRAHAM…hei MEIC DAIHMEI GAANV PADEIH PANGC KHOU REYMEI E...DAMHMEI twmei thuap khou nai e.  Khou hei ABRAHAM twmei thuap hei Baibal khukh rian khou nai the. 
========================================

Ω9.65.03B.03 [1]

Thaureymei kalangv 12 khou, Mi Baibal tuang “Katumhmei Ruanvry” hei kalingna kahouh the – Chaldimei tuang reynungc Ur khou – “U” twna nang tuang reinungc Neihpat Daeng Dic khou naimei tei e. Hypouc rui katumhmei lungc khou kahunungc Baibal mikphaengv ta katumcna ti nrumgutloumei bamv tei mihei e. 
////
Kabamv tei Neihpat kachungzaengc khou kathav Gaymei Ramvkuan khou e, 
Mituang leela daihmei tuang bamv hei Euphrates Nzaeng khou rui Mediterranean Duithuak nganv e…kumna kakak khou zauthayhakmei bamv kasaekcnunc zanc nai e.  

========================================

Ω9.65.03B.04 [14]

Nang tuang dic hiak khou tei kasaekc thaylou the kumna mitei “kabamv kapuihmei” kaw kan the.

Khou tei naimei bamnunc rui:
////
Canaan…nseidou Israel dic, kumna neihkeylou tin khou, Palestine,

////
Galilee Zeiclat, 

////
kumna Theihmei hamhthei Ntei Duipui…Hylouna naimei kumcna. 

////
Egyptni nai the
////
Daickanmei Nile Duithuak. 

////
Sinai Dihchumv how the, Kandih ruanvry tuang latpy khou naimei ramvkaanv e.


Tiki aniu dic khou, aniu ganv khou thu, aniu howmei hei
////
Iraq

////
Iran

////
Kuwait

////
Saudi Arabia

////
Syria

////
Ntau Israel khatni neihkey tin
////
Turkey khatni
////
Aseicdou Egypt.

========================================

9.0.03B.05 [1]

Heipui ramkaanv tihei KANDIH-LAA the twna saa e. 

Heipui tatkanmei ruanvry tuang kachung khou rui, kaganv-gan khou, kahunung tuang
Ngamv daihmeinunc – kaganv-gan khou – rih ngamna kaemcgutbam khuan e, 

////
Canaan lev/Palestine/Israel ta daickanmei dihnunc khatni kalungcmeinunc ngamv rui pincna akhiamna zay nzanhtat khang karamc bambam khuanv e. ========================================

Ω9.65.03B.06 [1]
NCHAMNAC DIC-HIAK THAYGAYMEI THIAK
Reynungc kaidai Chaldimei Ur-- Persiamei Dic-kak tuang duipy khoutei rui ABRAHAM pary kahouh the.

////
Abraham khatni kakaikhunc rui kaniw ganv tuang chapriak bamv swmei Mesopotamia duilaa khou lungclou khwan e. Mihei dihiak khou "U" twmei aniu rui "Kabam karuhmei” twna phuakloumei tei e.  Pary rac ndauhpatmei luan thei laina katuang tuang dih-hiak tei kasuih kho.
========================================

Ω9.65.03B.07 [6]

Mihei rui ntau-tau heipui ramkaanv tuang dic-hiak e.  Ningtowlou o mibamv hei kahunungc Persiamei Dic-kak khou patkanmei 1990 douc tuang ricdai tei e…kumna asaanhmak khou tei Iraq ric khou Saddam Hussein ta tibow kanmei tei e.

////
Thaina bammei Tigris Duithuak…

////
…khatni Euphrates…

////
…ntautuang Baghdad kaidai…

////
…Kuwait rui Persian Dic-kak ruc khou nai e…

////
…Dihpy khou…reynungc Babylon naimei bamv khou…

////
…kumna mihei aniu pary kahouhpui bamv e…UR tuang reynungc kaidai the.

Ω9.65.03B.07a [4]

Heipui neihpat kachungmei dic – Persia Dickak ta nkuaymei – khou hei mansei ningting luanv khou phupat reyliangmei kasaek nai e.  

////
Mituang katin kathumh kariumei nzaengc khou hei, 

////
Mesopotamiamei Duilaa twnani kaw the,  

////
Reynungc Sumeriameinunc rui hymeithiak khatni gari-hyang hei kaipat swna tilou khwan e.  Kumna khou hei aniu howmei thu
////
daicthaumei tumei lungning hei puakpatpui bamv tumei thu…Dihriak…puc…bwneihlam khatni kaiswmeithiamv heiguay hei e.  

////
Reynungc lam phumeinunc rui ni reyliangmei ganv tuang kaidai nunc nai e twna kalam phupat bam e…tatkanmei ganv tuang manseinunc khatni kaidainunc, nailoumei rui, ntauganv tuang daithau khatni lunghriak hei lungcriubam tuang e.

===================================================

Ω9.65.03B.08 [0]


Heikumhmei ravkai rigaankai, hamh ethei ziggurat hei, Abraham douc tuang Chaldimei Ur ramvkaanv khou naigeic khuanv e.  Kwm 2000 Khrista puanhmak khou, Ur hei kaidai daihmei akhat khwan e, Zaatziu kaguay rui guangna chapriak, languanhmei khatni ravmaengc kalummei, zinghmei bumaengc lam guang nchampui bamv swbam khwan e. Makumh zauc o: tabui kumhmei thiamv, sadiangcna sa ethei tabui buak ngamv rui– heikumhmei daickanmei khatni kungckanmei kai thiak hei kasiamh tucho? Mihei rui dinhmei thu heiganv tuang daicthaumei lwnlung, kaganv khatni maran lian e!

========================================
Ω9.65.03B.09 [5]

////
Baibal pary khou ABRAHAM twmei pu, kakaikhunc reynunc Chaldeemei tuang Ur khou bammei lam aniu khang dinclou e. 
////
Kaikhunh khou tei kapu karapouc nai khwan e…Terah.

////
Terah nac mpouh, kazanc tei Abram e, nkhamh khou katuang lungc guangnimei bamv tithay nthanlouna kazanc, ABRAHAM,twna Ravguangc rui tilou kan e. 

////
ABRAHAM now tei Sarah khwan e (kaguangcmei zanc Sarai)...

////
Kaikhunh khou tei ABRAHAM tou, Lot twmei ni nai khwan e.

========================================
Ω9.65.03B.10 [3]

Heizaengrui ABRAHAM tuna kawmei ryloumei thuap khou tei rui kathai kahouh tuang e.

Maengh palupmei tizauclou tuang swethei mituang tuang nthukmei heini makumhlou bam kho...

////
Mikhou rui kahouhna ruanvry pwm khou kathuap launa phuangc bammei maengc kaliph geihmei khou howpuni. Mitei rui nangta daihmei pary lwan nzangpat pukhou makumh nduanghlou khang e.  BAIBAL KHUKH khou naimei thuap nunc hei kasiamh thaulana swpadik ku pukhou tabui twn tangc tha twmei thay khit-khit pwni.

////
Abraham pary hei Genesis 12 khatni kaluan keymei khou nai e...

////
Kaganv dak: (Khrista Kwm) K.K. 2000 ...Mansei daihmei padeih pangc khou reymei e.

ABRAHAM twna kawmei gankhat paan rui, Ravguangc rui kabaansiam khang chamraeng kathanc, katuang thaurey khou kalwnlungh swna naibammei riang khou zayguangloudat khang kasiamhlou e. Mbaanv tuang daicranvmei lwnlung lam Ndauhloumei Buk khou howdatmak saanv, ABRAHAM khou rui thauna Baibal kapwm hei laanc ndauhlou the.
========================================
Ω9.65.03B.11 [0]

Pary daihmei hei Thaureymei kalangv 12 khou ABRAHAM, Ravguangc rui KAWLOUMEI chutowna, kaganv guang pukhou lyanlou nimei dic thangc Ur ganclou ducna tat khang ndiulou khou tei rui kahouh the.
========================================
Ω9.65.03B.12 [0]


Mihei Baibal khou patkanmei kaguangcliangmei, pupouhnunc tuang panty khou nthukliangmei lam e khatni  Ravguangc tuang kathancmei chamraeng lyanloumei tuang thaureymei bamv e. Nang tuang dwanhy che khou mii tateic AL twna latzy maengc lungc khou nai e..  AL hei rui daickanmei ABRAHAM LATDYNG ta tiningtow khang e- aniu tuang Baibal khou zauc ethei Thaureymei 12 ...karian 1-3 khou tilou the. Mihei GIUGAMAKMEI latryan latdanv e!

=======================================

Ω9.65.03B.13 [0]

Ntauthu…ABRAHAM tumei thuap ruc khou tei, ...K...K...S... twna haplou tho, mitei rui dinhmei hei mihei e: KADIC...KATHW...KHATNI SUAIHIAM. Mikhou hei lat thukh guai nai the. Thaureymei buk kathaek 12 tuang kalangv 1-3 khou, Ravguangc rui kidakhang makmei mituang latryan hei Abraham khou swlou the…katangv thangc miganv khou tuang riak khou kalingmei ngamvziw naimei latdyng guanh kan e!

========================================

Ω9.65.03B.14 [3] 
Thaureymei 12, kalangv 1-3 khou Abraham khou swloumei Ravguangc latryan hei kathumh swna how e. Mikiu thu:

////
Poubauhmei rui Abraham khou saathe, 
        “Nangkandic ganlou tho, nangmeinunc khatni nangpu kaikhunc nih, kumna airui nang khou lyanlou pwnimei DIC THANG TEI tat tho.
////
 “Nangta ZAATC DAIHMEI tiswlou pwni

      kumna suaihiamlou pwni;

   Ai rui nang zanc tidaiclou pwni,

      kumna nang suaihiam swpwni.
////
Nangta suaihiamloumei gwaita suaihiamlou pwni,

 nangta siangmei gwaita sianglou pwni;

 KUMNA ZAAT GWAI NANGPAAN SUAIHIAM LAATOW PWNI."
========================================

Ω9.65.03B.15 [3]

Latryan latdanv tuang nthei-rey naimei tei Baibal tuang nthei-rey tuang soc-thing daihmei e:   

////
Reymei tei KADIC nrianhlou e…heitangv…

//// 
KATHW 

//// 
heikumlana SWAIHIAM twna nai e, mitihei “K-K-S” twna ABRAHAM twmei thuap khou hylou the. 

========================================

Ω9.65.03B.16 [3]


Ntauthu kariumei chamraeng hei kathai zauc o…Heipui latryan tuang kabi liangmei kabac…K-K-S twmei ABRAHAM thuaph khou rui… 

////
Reymei…LATRYAN #1: THAUREYMEI 12:1...KADIC — ramvdui, mikumhmei ramvpouc swtowmei tihei Jihudimei geihmei rui ntau nganv dihlwan khou chakhuang swlouna bam e.
 ////
LATRYAN #2: THAUREYMEI 12:2...KATHW —  kin geic sih lungkeymei khou...kadaiswna lunghlounuhmei latbamv thu latryan tiloumei ganv khou tei, ABRAHAM lev SARAH tei ganthauh keybam khwan the khatni kaney naac naizatmak bam khwan e. 

////
Karyammei LATRYAN, Singchakh 3: THAUREYMEI 12:3...SUAIHIAM Abraham kahak khou khatni kakikta khou swloumei latryan. Katwntucna, Ravguangc rui latryan swlou e twmei thu, ABRAHAM khou tiloumei suaihiam rui, ABRAHAM kiktanah hamhna… kandih kaikhunc gwai suaihiam latow pwni!  Mi latbamv hei zauc o! ZAUZIAN lam thay khang mihei nthukmei latbamv sw e!
Ω9.65.03B.17 [3] 


Ntauthu...latryan tuang kabiswmei lat-riaw khou...K-K-S-...KADIC, KATHW, khatni SUAIHIAM khang... Aniw mituang kabiswmei latbamv nunc heini haplou nuh e...Abraham latryan ta lwn lyanmei swna haploudatmei latlam kathumh nai e...

////
Reymei…daihmei latryan tei thu -- ntauni -- LWNLING twmei hei latkaeng saapatmei guai kalingmei lat the.

////
TINGSAENG twmei hei , nganmakmei, latdyng kaipouc, Ravguangc kahak rui kaling the twloumei tei e.  Nkhamhmei khou...

////
NTHUIHMEI e...mi hei rui lyanloumei thu Abraham hamh-ethei kakik-kataat rui tabui-bui swguangbam pwsini, Ravguangc rui kagan chaamei khou…KALUAIHNA: KAGANV CHAAMEI KHOU…kalatryan khou naimei lam kapwm tiguang tangclou pwni.

Aniu rui pary khou hei tatgutna bam pukhou, Baibal kapwm hei tabui thiak khou mituang nthuihmei khatni kabiswmei latryan guai khou duancthaulou cho twmei hei thay puni.... khatni katumcna mitei Ravguangc khatni Abraham kak khou ngamvziw naimei latdyng swguang pwni.

========================================
Ω9.65.03B.18 [2]

Abraham tei Ravguangc latryan laatowmei ganv khou…kakai kaikhunc kapwmna Chaldimei Ur ganclouna Poubauhmei rui zayloumei thei laytat the. 

////
Kaniw neihkey-liangmei biak kaniw tuang lauziupang lev lanv-dui phungclana nzuanv the – meickangdai, khouringhnunc khatni pheykai mpeyna phungcbam nuh e. Baibal thei layna ABRAHAM kaikhunc tei mpeyna lungcgay bam nuh e tu e.  Kaluaihna, nang khou naimei dic-hiak khou tei haphlou o, heipui bamv khou nzinh ringhmei rui hiakloumei bamv hei e.  Mikhou latdwn hei kumna e:  

////
ABRAHAM lev kakai kaikhunc LWMNA MPATLOU THE!  Ravguangc rui kaganv chaamei lungc khou lyanlou pwnimei ramv ta kaniu nzuanv the.  Tiki kaniw Chaldimei Ur mpatlou pukhou kaniw rui tangclou nimei bamv tei THAYMAK khwan e. Kaniw latpiu tei Ravguangc rui tilou pwnimei khatni kamei rui gaeklou tanh-tan nimei ta lwmlouna Abraham tuang zayloumei bangc khou tatpat the twna  lianv daicna lyanlou e.

========================================

Ω9.65.03B.19 [0] 
Mihei patchangh kan e tumei thu kaniw reynungc Babylon ramzaengc tatkaan patna, Ur khou rui duithuak thuic ku e twmei hei...mi kaidai tei nangniu thay pwni Abraham kiktaat – Jihudimei nunc ta – tingkwm phay-phay tangv bangh swna nymzay tatmei bamv e.

========================================

Ω9.65.03B.20 [1]

Kaniw neihpat-liangmei biak tatgut the, Nkhamh khou reynungc Haran tangclou the…

… Aseicdou rui Turkey twna kawna naibam e. 

////
Haran khou kaganv asaek bam bam khou, ABRAHAM pu, Terah, theic kan the. 

========================================

Ω9.65.03B.21 [0]

Kaluaih datna, Ravguangc rui ABRAHAM ta kachuc kan e, Haran mpatlouna tat khang khatni Kamei rui kakhang lyanlou pwni twna chamloumei dic thang tat khang rui katylou the.  Mi kandic kiu Canaan pwni the, hamhthei aseic Israel twna kawbammei dic hei e.

========================================
Ω9.65.03B.22 [4]

Ntauthu kabamv dai hei kasiamh luai the!

////
Kamei rui kadic tei gut pukhou, 

//// 
ABRAHAM thu katingkwm 75 mbu tatgut bam khwan the khatni 

//// 
Kakaipui, Sarah, rui 65 bam khwan e. 

//// 
Kumetiki, Ravguangc rui nah nai khang nrianhlou khwan e? Tabui cho?  Ravguangc rui mikai ganv nei ta kiauc bam lana cho?  Kumhmei tingkwm khou nah nai pwni tubammei kiu?  

========================================
Ω9.65.03B.23 [3]


Nguay…ABRAHAM rui Ravguangc tuang latryan KADIC, KATHW, khatni SUAIHIAM tilou pwnimei ta lwmna bam khwan e!   

////
Katuang chamckanmei lat-thanv maekmei ramlum tei aniw khang Thaureymei 15:6 khou dinclou e...

////
…khoutei Ravguangc rui ABRAHAM tuang LWMMEI ta nzihmei khang chaklou kan the. 

////
Nchiwnamei ramlum!  Mihei Ravguangc rui kandihmei ta guduaklou khang kathancmei chamraeng hei Katuang kaguangcmei pam khou lwnlyanlou khuanmei e.

========================================
Ω9.65.03B.24 [3]

////
Ravguangc latryan guangtangc pwni twmei Abraham rui kachangc-changhna lwmlana katingkwm tatgut the. 

////
Ravguangc rui nthanna latryan swloubam sinih…ABRAHAM lev Sarah Ravguangc rui kik-taat tiguanglounimeita tei nkhwan ngammak guang khwan e. Katuang nkhwan thaymakmei khou tei, 

////
Sarah rui ABRAHAM ta Egyptmei kabangcpui Hagar khou tatlou khang saa the, chamloumei nac mpouh kiu kumpukhou lungc guang puninih twna lwmgay the.  Mithiak tei heidouc tuang chapriak thei layna swbam khwan e.

========================================

 Ω9.65.03B.25 [3]

////
Kachangc changhna kaganv tei guang pukhou...ABRAHAM Hagar khou rui pu akhat swtow the. 

////
Nggaanmei nac zanc tei ISHMAEL twna kaw the. 

////
Tiki, Ravguangc rui sa the, angana hei Katuang latryan latdyng they layna Abraham kiktaat khang tilou punimei tei hamh e. 

========================================

 Ω9.65.03B.26 [4]

////
Miganv khou tei, ABRAHAM tei katingkwm 85 the; Sarah rui 75 the. 

////
Tingkwm 15 tangv... 

////
…Ravguangc rui Abraham khou nrianhloumei nac mpouh kiu Sarah khou rui....tiguang the.
////
Kazanc ISAAC phuaklou the, zanh tei Ibrimei lat khou nuihmei twmei kabac e.  Nguay, ABRAHAM rui Sarah kanei tei heikumhmei tingkwm khou nah naipuni tumei tatei nuicnilou kan e. 
========================================

 Ω9.65.03B.27 [2]

ISAAC hei kalingna nkhwan saengc guangmei nac mpouh tei the…

////
…Heimei khou rui twna Ravguangc rui ABRAHAM khou latryan swloumei tei tiguang tangclou puni…

////
…KATUANG zeiriang khou rui guang puni. 

========================================

Ω9.65.03B.28 [0]


 Kumna…lat-hiak I lev I hei ABRAHAM twmei thuaph khou how e. Mi Abraham nac mpouh nei khou rui….ISHMAEL lev ISAAC...

Hei tuang nthuk kanmei ruanry khou hei…sikanmei aniu ganv khou patbammei Jihudi-Arab ric hei tingkwm 4,000 huthangc rui adou kahouh the...2000 Khrista Kwm gei khou.

========================================

Ω9.65.03B.29 [2]

Kalamthu...

////
ABRAHAM khou rui guangmei…ISHMAEL hei Arab kandicmeinunc pu the… 

////
Kumna ISAAC hei, kalingna, Jihudimei zaat tinailoumei poupeihnunc pangc khou akhat swna chakhuanglou bam e…kamei ni ABRAHAM khou rui muay e!

========================================

 Ω9.65.03B.30 [0]

Chananei kak khou tei khatni kapuinei kak khou agai agimei mpeyna nai kan the. Aniw rui chamv pac pukhou hamh ethei zauc pukhou, patna bammei howti-howlakmei ridai hei ABRAHAM tuang pheykai khou tigkwm 4,000 huthang rui kahouh kanmei tuang the! Jihudimei khatni Arabmei rui ABRAHAM hei kaniu zaat pu de twna asut khiam e!

========================================

Ω9.65.03B.31 [3]

Lat thanv nai e: Akumhna thay ni, AKUMHMEI NAC MPOUH tei  KALINGNA Abraham latryan tuang ziuzik cho twmei? Thaureymei 22:2 khou zau kho…

////
“Ravguangc rui saa the, “Nangnac mpouc ta laa tho, nah mpouh akhatnamei, Isaac, nang rui nzianmei, kumna Moriah gaengzaeng thang tat tho.  Nringh kaipat swna akhang rawlou tho, Heipui chingh pangc khou tei rui akhat khou kalam dinclou pwni.”

////
NIV tuang hancpatloumei kathaimei latbamv hei zauc o:  “Ibrimei buk khou, “Isaac” twmei rui “nang nzianmei,” tangv guang e karith tinaylou khang rui: “nangnac mpouh, mpouh akhatnamei, nang rui nzianmei – Isaac.”  Isaac nade “nrianhloumei nac mpouh,” kiu.
////
Khouheinic, Kaneimei Kinchakh 3:1 khou latow pwni mikiu thu Ravguangc rui Moriah lev Ravkai chingc ta sa kidalou e, mitei, aseic, Moslemmei bamv tuang tauhpykuak swna nai bam e.”  Katangv thangc mibamv lam khou mpeyna naiguang kan e.

========================================

Ω9.65.03B.32 [2]

Tiki Ishmaelmei ta amuclou kan mak e…amucloumak changh e!

////
Thaureymei 17: 20-21…” "Ishmael khang swna thu, Ai nang khwan chu the.  Zauclo ai kakhwan chulou the, kumna kata kathai ti nthailou pwni, kakik kata tikingc nkiuclou pwni.  Kakhou rui guanghnac ruhna kanei guang pwni, khatni kata zaat daihmei tiswlou pwni.
////
Tiki alatryan thu Isaac khou swlou pwni, kameihei Sarah khou rui nang khang guangnimei tingkwm khou nrianhloumei ganv lungc khou lungc guang pwni.”

========================================

Ω9.65.03B.33 [3]

Tiloukanmei kaipat tei kida zaucbam gay e…

////
Zauc raravmei khou…Mihei Ishmael kikta rui aseicdou nganv lungc bammei bamv e…Arabmei tuang neihpat kachung ramv khou.

////
Kumetiki…mitei lev Neihpat kachung tuang Isaac kiktameinunc lev kida zauc o…thiamvkanmei Israel tei khou tei nade kaniw bammei.

////
Tabui zaeng baic taph-tap bam tucho?

========================================

Ω9.65.03B.34 [0]

Naibam changhmei lat khou…kabamv tei kida zauc o…Ntau Israel khatni Arab kandic kapwm tuang nchamcmakmei tei how e!
========================================

Ω9.65.03B.35 [0]

Tiki khou hei ramh baihmei akhat rui taanvsw bam e.  Neihpat Kachung khou Ishmael kikta khou rui guangmei Mohammed Islam phungcpatloumeipu rui zinvbammei tihei … Ishmael chana Isaac, Israelmei pupou daihmei, mi kanei tihei kida zauc o!

========================================

Ω9.65.03B.36 [3]


Nseidou tuang kandihbamv guai khou…Nthiamv kanmei Israel lev Australia ta kida zauc o…

////
Israel lev France…

////  
Israel lev Kariumei kandic tuang Maine kandic…hamhthei

////
Israel lev California.

=======================================

Ω9.65.03B.37 [0]


Nkhamhmei khou…Israel ta United States kapwm lev kida zauc pukhounih…liang khou rui ruang…neihpat khou rui neihkey:  kadiatnatei zauc ethei, Isaac lev Ishmael kak khou mpeyna nchamcmakmei nai e!  Tabuizaeng cho?  Tukumhna saanuh bo?

=======================================

Ω9.65.03B.38 [0]


Hal Lindsay tuang kathancmei latrik The Everlasting Hatred: The Roots of Jihad khou rui lapatmei latlangv e: 

“…Ishmael kikta khang ramv geicna tilou the, migwai ruc khou Israelmeinunc suang lanv tigeiclou the.  Mihei kaniu tuang rwanry khou kachangcna pat kan e, ntau ganv tuang thauh lanv ta saamakmei khou.  Kumna bumaengh ringcbamv hei Ishmaelmeinunc khang laanclouna bam khwan e.”
[Katangv khoumei latlangv khang kabangc khou zauckey lou o.]

========================================

Ω9.65.03B.39 [0]

“Tiki Ravguangc latryan, Katuang bumaengh lam khou swloumei tei, Isaac khatni kakikta khang na de.  Pumhlwan tuang suaihiam Isaac khou nrianhloumei tei Ravguangc bumaengc rui kawloumei zaat tei kakhou rui guang khang e” ========================================

Ω9.65.03B.40 [2]

Kumna reynungc Dic lungc khou ntau tau…

////
Mi khou hei, Isaac zikziununc
////
khatni Ishmael zikziununc ntauni naibam e – mituang nganvmakmei ric tei reynungc Palestine hamh e thei Canaan - hamh e thei - Israel khou naimei Abraham tuang pheykai khou rui kahouh the.  Israelmei Jihudimei tihei Ishmael kiktanunc rui kadic tin guay khou bamhaengvna zynliam the!  Patkanmei thouduak tuang lwnlung tei aseic nganv daicna nai e.
========================================

Ω9.65.03B.41 [1]

Kumna reynungc Dic lungc khou ntau tau…

Tiki Israel tuang Jordan Duibaek daengkhou gaykanmei ramv…Abraham khang tiloumei hei Ravguangc latryan khou kadam katitnamei di he.
////
kakhang ladiukhang nrianhloumei dic!  Kathav gaymei Dihpy khou rui ramvkaeng dicba nganv…” guaihnoudui lev nkhuaihdui” hei mi kamanv naikanmei kandic kiak tuang suaihiam kahouhmeina di he. 
========================================

Ω9.65.03B.42 [7]

Ntauthu pary hei katumcna tat thau the.  ISAAC, ABRAHAM nac mpouh e, Sarah rui puanc e,  kamei HEI Ravguangc rui nrianhloumei nac mpouh kiu the.

////
ISAAC kanac mpouh kanei nai e: JACOB lev ESAU (J lev E ABRAHAM thuap khou loubam the).  Nah mpouh JACOB khou rui giugamakmei Latryan tiguang e.  

////
Jacob, kanac mpouh 12 nai khwan e (kasing 12 twna Abraham thuap khou tei loubam the).     

////
Kum thena...nrianhloumei zeiriang ...hei
////
Abraham

////
Isaac

////
Jacob lev
////
Jacob nac 12 hei the.

========================================

Ω9.65.03B.43 [0]

Mihei rui JACOB nac mpouh 12 ta lianv e, kapanty lungcsaengcna lungc guang khou kanow padeih khou rui latowmei nacnunc e.  Kanac 13mei… nah aluh akhatni nai e. Ganthauh Jacob nacnunc 12 khou rui Israelmei zaat ruhna kanei lungc guang e.

========================================

Ω9.65.03B.44 [0]

Tiki Jacob nac mpouh akhat lam thaylou nuh e – kasing ruhna akhatmeipu, nkhiwmei pangc khou akhat re– kumna ningtow gayliangmei ni swbam nuh e.  Minac pary hei meigeihmei rui thay e: 

========================================

Ω9.65.03B.45 [0]

Kazanc JOSEPH kaw e.  Kamei hei kazanc tatmei meic daihmei akhat re –– kazanc hei kin azuh rui thaikey e – baibal parylwan tuang makumc hiak khou katangv naidat bammei ganv padeih tateic kamei rui nsuklou e. 
========================================

Ω9.65.03B.46 [2]  

Ntauthu Bible khukh khou kathuap kaneimei hei luailou the: 

////
reymei hei DAMHMEI twna kaw the, 

////
ABRAHAM hei katangv khou nai the, zanh daihmei padeih pangc khou reymei the.

========================================

Ω9.65.03B.47 [0]

Kaguangcmei latdyng tuang meic daihmei pangc khou kaneimei tihei thayloumei ganv guang the …Baibal khukh khou kathuap kasing 3.

"A Jouc Mai Jamc e" twmei khou tei rui aniw thay the twmei thu kazanc lat-hiak J rui kahouh e. Mikiu thu...

========================================

Ω9.65.03B.48 [0]

Joseph.  Baibal mei pangc khou kamei kumcna zanh naimei khatni kazanc tatmei– kakheiliak khatni Ravguangc hukhou kalung nthanmei hei makbam nuh e – manseina rui lunckeymei rwanry khou kalai daihmei phungc guanglou e.

=======================================

Ω9.65.03B.49 [0]

Kumna kaganvlwan tei…Zaihmei Khrista Kwm 2000 gei khou riatlou lakho.  Mituang thaydwan khou hei kaganv riat charaph tumak sinih nuh de.  Heizaengrui reynungc tuang kakwm kaganv saenghmei duimei ta ningtow khang rui puatcrith swbam rio.  BAIBAL…KABISWMEI khou naimei katingnunc hei ravramei, rwanrynunc tei kathei-kahu thay khang rui langclou tuang nade.  Nang mitei nkhamhna karu ntukdatbam nuh de.

========================================

Ω9.65.03B.50 [0]

Khou hei Joseph khang kathuap tei Baibal khukh khou kathuap tiding rianlou bammei pangc khou tei nai the.

“A JOUC MAI JAMC E”…reymei “J” rui tiningtowlou e: JOSEPH. 

========================================

Ω9.65.03B.51 [0]

JOSEPH tumei thuap khou hei kalam nthukmei kanei hapgutlou khang chamdaanvlou bam the. Ngganv alaucna tei kapu rui nzianhak khwan e, JACOB — nthuk-hakna khatni phuangcna zianlou e… ========================================

Ω9.65.03B.52 [1]

…mitei rui lauziugaenghmei kachana nunc kata mamav ranv bam khwan e.  Lauziu gaengcbammei laupuk tei ntau tuang Israel dihpy tuang Dothan ramv daeng khou e…

////
Chananunc tei JOSEPH ta swkasic khang raengc the, Egypt thangc tat khang patmei takuanc gari kaengvmei khang kata bangh swkhang zuanclou the. ========================================
Ω9.65.03B.53 [0] 

Kaganv akhat Egypt khou…daicthaukanmei ganv tuang charin charinmei khiukhingh pangc khou lungc kan e…khatni charai tuang nchanvmei azuh ariupui tangv…JOSEPH hei ningtingmei, kandih phungcnuhmei akhat de twmei tei thaypat nuangc kan e. Kata Pu Ravguangc ngamv rui zaylouna lwmnuhmei swna latpiumei lev kazauhna, kandih lam nchamloumei tei katumcna thay khwan the. 

========================================

Ω9.65.03B.54 [0]

Kaganv guang pukhou JOSEPH tei Egypt kandic khou ngamv naimei akhat sw the. Kamei Egyptmei guangckhyn sw the, mitei Pharaoh tangv raph khou ngamv sinmei e. 
========================================

Ω9.65.03B.55 [1]

 Miganv khou tei, Canaan thangc thu, kandic kapwm napkow bam khwan e. 

////
Mituang nkow-ndaepmei khou tei rui duak khang, JOSEPHpu, karapouc JACOB (ntau Israel twmei), rui kanac asaekta Egypt thangc naplauh tat khang ndiulou the.  DIHPY THANGC NKOW NDAEPCMEI…DIHBA THANG GIUGAMAKMEI.  (Nang tuang dic-hiak khou, suihmei riang tei Canaan khou rui Egypt nganv haplou o.)

========================================

Ω9.65.03B.56 [0]

 Ruanry lwan mpeyna keymei lungc khou – Thaureymei buk tuang nkhamh keymei langv khou kalam geicna tithaylou e – kachanavnunc tei kaniu chanav JOSEPH hei Egyptmei guangckhyn sw the twmei thay kan the. 

======================================

Ω9.65.03B.57 [0] 

Kakai kaikhunc tei Egypt nzuanvna lung nzut khang tat the. 

Mibamv khou tei...Ibrimei kaikhunc akhat swna…kaniw tei lungckingc patna zaat akhat sw the, nkhamhna Israelmei twna ruanry khou naiguang e.

========================================

Ω9.65.03B.58 [0]

Kaganv asaek khang, kaniu tei Egyptmeinunc khatni Guanghdic taanphunghmeinunc tuang zauzianloumei latow khwan e. Kumlou biuraph e, chakhuang swmei guangckhyn kaikhunc puizaeng rui! Kaniu tei daickanmei tauc Egyptmei Sphinx khatni pyramids howreybam kan the, aseic nganv charinna zaucbam khang naimei tauc e.

======================================== 

Ω9.65.03B.59 [0]

Pyramid tin khou kaphat kuna charin e twna zaucbam nuh the asei tho:  Mi taucbamvnunc hei Joseph kai kaikhunc tingkwm phay phay tangv bangh sw guang nimei bamv cho?  Kumbamni nuh e.  Khudam asaek rui mibiak souclou e.

========================================

Ω9.65.03B.60 [0]

Kaganv rui phungc guangna Joseph tei theic kan the, Egyptmeinunc lung kalaic guangna dilungmei hamhmei Ibrimeinunc khang chakhuang rau keymei tei mi kaguangcmei charinmei taucbamvnunc hei rui lianbam kan e –Israelmei hamh ethei rey khou Joseph kaikhunc ta nganvna chakhuang swloumak kan the. 

 ========================================

Ω9.65.03B.61 [3]


Kamei theickanmei tangv, Joseph rui tingkwm geic sih Egyptmei siamruai swloumei tei amuc the. 

////
Miganv khou tei, meickang swna, Israelmeinunc tei katumcna kingcpat the – nah mpeyna pat the – 

[THAYNUH E: KAKANG CHANEI SWNA “NAHNUNC-KATHW ROWLOUMEI” SWNA HOW THE]

– Katumhmei lungc khou meicnunc tei Egyptmeikhang katuakc daihmei swguang the khatni kaniw tuang dihpoucnunc khang zauczihmei swguang the.  Heizaengrui…mituang katuakcmei hei swniplou khang rui…

////
Israelmei zaat, Joseph tuang zikziu guay, Egyptmei BANGC tisw the.

////
Israelmeinunc hei Egypt khou tingkwm 430 dou lung the. Miganv geihmei tei siikanmei Egyptmei bangh kaipoucnunc bangc khou lungc khwan e. 

===========================================

Ω9.65.03B.62 [0]

Ntauthu…BAIBALKHUKH...hei 

DAMHMEI, ABRAHAM, akhatni JOSEPH kazauhna mianlou the…

=========================================

Ω9.65.03B.63 [0]

…mihei rui Baibal khou daimei mansei padeih kang khou kathumhmeiputa ti ariulou the.  Mi daihmeipu hei – KAHIAK DAIHMEI M – hei pwni the…

 ========================================

Ω9.65.03B.64 [0]

...MOUSI.


Katuang ganv khou, Ravguangc rui Kaguangcmei Latdyng tuang kazanc tatliangmeipu, MOUSI, Daihmei zaipatloumeipu twna thaymeipu tihei…meicnunc ta Egyptmei bangc swmei khou rui zaipatlouna Abraham khang tini twna nrianhloumei kandic thangc zayguanglou khang tilungc guanglou the.

=========================================

Ω9.65.03B.65 [0]
MIWMEI LIPH
============================

